
Article / Original Paper
“THE ROLE OF SAMARKAND SCIENTISTS IN THE FIELD OF ASTRONOMY

AND MATHEMATICS (9TH-12TH CENTURIES)”

Mamarajabova Nilufar
Sharaf Rashidov Samarkand State University
2nd year master's student, History

Abstract. This article analyzes the development of astronomy and mathematics in Samarkand in the 9th-12th
centuries, the contribution of representatives of this scientific school to the development of science. The scientific
environment formed in Samarkand during the Central Asian Renaissance, the mathematical and astronomical
research of scholars, as well as the influence of their scientific heritage on subsequent periods are highlighted.

Keywords: Samarkand, astronomy, mathematics, 9th-12th centuries, scientific school, scholars, Central Asian
Renaissance.

ASTRONOMIYA VA MATEMATIKA SOHASIDA SAMARQANDLIK
OLIMLARNING O‘RNI (IX-XII ASRLAR)

Mamarajabova Nilufar

Sharof Rashidov nomidagi Samarqgand Davlat Universiteti
Tarix yo‘nalishi 2- bosqich magistranti

E-mail: nilufarmamarajabova974@gmail.com

Annotatsiya. Ushbu maqolada IX-XII asrlarda Samarqandda astronomiya va matematikaning rivojlanishi, ushbu
ilmiy maktab vakillarining ilm-fan taraqqiyotiga qo‘shgan hissasi tahlil gilinadi. O‘rta Osiyo Renessansi davrida
Samarqandda shakllangan ilmiy muhit, allomalarning matematik va astronomik tadqiqotlari, shuningdek, ularning
ilmiy merosining keyingi davrlarga ta’siri yoritiladi.

Kalit so‘zlar: Samarqgand, astronomiya, matematika, IX-XII asrlar, ilmiy maktab, allomalar, O‘rta Osiyo Renessansi.

DOI: https://doi.org/10.47390/SPR1342V6SI3Y2026N05

Kirish. IX-XII asrlar Sharq ilm-fani yuksalishining eng muhim davrlaridan biri bo‘lib, bu
jarayon “O‘rta Osiyo Renessansi” nomi bilan ilmiy adabiyotlarda keng qo‘llanadi. Samarqand
[X-XII asrlarda Markaziy Osiyo astronomiyasining yirik ilmiy maktabiga aylangan. Bu davrda
Samargandda ilmiy muhit shakllanib, rasadxona va madrasalarda astronomiya-geodeziya
ishlarining rivojlanishi uchun sharoit paydo bo‘lgan. [1.488] Movarounnahrning siyosiy
barqarorligi, madaniy aloqalar va ilm-fan homiyligi tufayli Samarqand geografik, iqtisodiy va
ilmiy markaz sifatida shakllandi. Aynan shu davrda matematika va astronomiya yuksak
taraqqiyot bosqichiga chiqdi va Samarqand olimlari ushbu jarayonning yetakchi kuchlaridan
biriga aylandi.

Magqolaning asosiy mazmuni. Samarqand IX-XII asrlarda ilm-fan rivoji uchun qulay
sharoitga ega bo‘ldi. Shahar Buyuk Ipak yo‘lining markazida joylashgani sababli ilmiy
almashinuv, qo‘lyozmalar kirib kelishi, turli madaniyatlar bilan o‘zaro ta’sir jarayoni jadal

kechgan. Madrasalar, kutubxonalar va ilmiy majlislar matematiklar hamda astronomlar
faoliyati uchun asosiy muhit bo‘lib xizmat qilgan. Somoniylar va qoraxoniy hukmdorlari ilm-
fanga e’tibor qaratib, ilmiy markazlar faoliyatini qo‘llab-quvvatladilar. Ma’lumki, o‘sha
davrlarning an’analariga ko‘ra, ma’rifatparvar mutafakkir va faylasuflar, olimlar va shoirlar
odatda hukmdorlar va sultonlar saroylarida panoh topganlar. Ular orasida IX-XI asrlarda
Xivada tashkil etilgan Ma’'mun akademiyasi va “Baytulhikma”, ya’ni “Donishmandlik uyi” degan
nom bilan shuhrat qozongan Bag'dod akademiyasida, shuningdek, XV asrda Samarqandda
shakllangan Mirzo Ulug‘bekning ilmiy maktabida samarali mehnat qilgan bir guruh olimlar
butun dunyoga dong taratdilar.Sharq, xususan, Markaziy Osiyo mintaqasi IX-XII va XIV-XV
asrlarda jahonning boshqa mintaqalaridagi Renessans jarayonlariga ijobiy ta’sir ko‘rsatgan.
Sharq uyg‘onish davri — Sharq Renessansi sifatida dunyo ilmiy jamoatchiligi tomonidan haqli
ravishda tan olingan. Agar Yevropa Uyg‘onish davrining natijalari sifatida adabiyot va san’at
asarlari, arxitektura durdonalari, tibbiyot va insonni anglash borasida yangi kashfiyotlar
yuzaga kelgan bo‘lsa, Sharq Uyg‘onish davrining o‘ziga xos xususiyati, avvalo, matematika,
astronomiya, fizika, ximiya, geodeziya, farmakologiya, tibbiyot kabi aniq va tabiiy fanlarning,
shuningdek, tarix, falsafa va adabiyotning rivojlanishida namoyon bo‘ladi. O‘rta asrlarda Sharq
ilm-fani rivojida Xorazm Ma’'mun akademiyasi alohida o‘rin tutgan. Ulkan kutubxona, madrasa,
tarjimon va xattotlar maktabi kabi tuzilmalarga ega bo‘lgan bu dargohda yuzdan ortiq
allomalar, iste’dodli talabalar ilmiy izlanishlar olib borgan. Abu Nasr ibn Iroq, Abu Rayhon
Beruniy, Abu Ali ibn Sino, Mahmud Xo‘jandiy, Ahmad ibn Muhammad Xorazmiy kabi gomusiy
olimlarning umumbashariy tafakkur rivojiga qo‘shgan hissasi beqiyosdir. YUNESKO Xorazm
Ma’'mun akademiyasining 1000-yilligi nishonlangani, uning faoliyati qayta tashkil etilgani
mamlakatimizda ajdodlar xotirasiga, ilm-fan rivojiga qaratilayotgan e’tiborning yorqin
namunasidir. O‘sha davrdagi eng buyuk mutafakkir olimlardan biri Muhammad Muso
Xorazmiydir. Bugun butun duné foydalanadigan hisob-kitob amallari, zamonaviy
texnologiyalar faoliyati ana shu bobokalonimiz yaratgan qoidalarga asoslanadi. Butun dunyo
Xorazmiyning ilm-fan rivoji yo‘lidagi hissasini yuksak qadrlaydi. Al-Xorazmiy algebra faniga
asos soldi, ilmiy ma’lumot va traktatlarni bayon etishning aniq qoidalarini ishlab chiqdi, u
astronomiya, geografiya va iqlim nazariyasi bo‘yicha ko‘plab ilmiy asarlar muallifidir.
Allomaning dunyo ilm-fani rivojidagi xizmatlari umume’tirof etilgan bo‘lib, Sharq olimlari
orasida faqat uning nomi va asarlari “algoritm” va “algebra” kabi zamonaviy ilmiy atamalarda
abadiylashtirildi. Keyingi alloma Ahmad Farg‘oniyning “Astronomiya asoslari” nomli asari o‘n
ikkinchi asrda lotin va ivrit tillariga tarjima qilingani, keyinchalik Italiya, Germaniya, Fransiya,
Gollandiya va AQSH kabi ko‘plab mamlakatlarda qayta-qayta chop etilgani uning nagadar ulkan
ahamiyatga egaligini ko‘rsatadi. Ahmad al-Fargoniy (Alfraganus) - IX asr astronomiya
maktabining yetakchisi, Samargandda tug'ilib, Misrga ko‘chgan al-Farg'oniy “Samoviy
jismlarning harakati va astronomiya ilmining umumiy qoidalari” asari bilan mashhur bo‘lgan.
Bu kitob XII asrda Lotin tiliga tarjima qilinib, Yevropada asosiy astronomiya darsligi bo‘lib
xizmat qilgan [2.128]. Allomaning Yer sharsimon shaklda ekanligi borasidagi qarashlarini
oradan sakkiz yuz yil otib amalda isbotlagan mashhur sayyoh Xristofor Kolumb
“Yer meridianining bir darajasi miqdori haqidagi al-Farg‘oniy hisoblarining to‘g‘riligiga to‘la
ishonch hosil qildim”, deya dastxat qoldirgan[6.210] .O'n oltinchi asrda Oydagi kraterlardan
biriga bobokalonimiz nomi berilgan. YUNESKO qaroriga muvofiq 1998 yilda Ahmad Farg‘oniy
tavalludining 1200-yilligi xalqaro miqgésda nishonlandi. Bu buyuk ajdodimizning jahon

sivilizatsiyasi rivojiga qo‘shgan ulkan hissasi, xalqimiz ilmiy salohiyatining yana bir e’tirofi
bo‘ldi. Davlatimiz rahbarining tashabbusi bilan Quva va Farg'ona shaharlarida mutafakkir
haykallari bunyod etildi, Farg‘ona davlat universitetiga Ahmad Farg‘oniy nomi berildi. Ahmad
Farg‘oniy tomonidan IX asrda yaratilgan “Astronomiya asoslari” fundamental asarida olamning
tuzilishi, Yerning o‘lchovi haqidagi dastlabki ma’lumotlar, sayyoramizning sharsimon
ko‘rinishga ega ekani xususidagi dalillar mavjud bo‘lib, mazkur kitob XVII asrga qadar Yevropa
universitetlarida astronomiya bo‘yicha asosiy darslik sifatida o‘qitib kelingan hamda Buyuk
geografik kashfiyotlar davrida Kolumb, Magellan va boshqa sayohatchilarning kashfiyotlari
uchun ilmiy asos bo‘lib xizmat qilgan. Ahmad Farg‘oniyning amaliy yutuglaridan biri uning o‘rta
asrlardagi asosiy astronomik asbob — usturlob nazariyasini ishlab chiqqani va shuningdek, Nil
daryosida “Nilomer” degan, ko‘p asrlar davomida suv sathini o‘lchaydigan asosiy vosita sifatida
xizmat qilib kelgan mashhur inshootni yaratgani bo‘ldi. Natijada Samarqandda matematika,
geometriya, arifmetika, aljabr hamda astronomiya yo‘nalishlari bo‘yicha mustaqil ilmiy maktab
shakllandi. Birinchidan Samarqandlik matematiklarning ilm-fanga qo‘shgan hissasi, Al-
Xorazmiy ilmiy merosi va Samarqand an’analarining shakllanishiga ta’siri rivojlandi. Garchi
Muhammad ibn Muso al-Xorazmiy Bag‘dodda faoliyat yuritgan bo‘lsa-da, uning ilmiy ta’limi va
shakllanishida Movarounnahr ilmiy mubhitining ta’siri katta bo‘lgan. Al-Xorazmiy yaratgan
aljabr, algoritm va hind-arab raqamlari haqidagi asarlar keyinchalik Samarqand matematiklari
tomonidan keng o‘rganilgan. Al-Xorazmiy maktabi IX-XII asrlar davomida Samarqanddagi
matematik tadqgiqotlar uchun nazariy asos bo‘lib xizmat qildi. Samargandlik matematiklar
sinusi, tangens, kotangens kabi trigonometriya funksiyalarining aniqlanishiga ulkan hissa
qo‘shgan. IX-XII asrlarda Samarqandda trigonometrik jadvallar tuzilgan, yulduzlar balandligini
o‘lchashda aniq matematik usullar qo‘llangan[5.215]. Abu Nasr as-Samarqandiy va
arifmetikaga qo‘shgan hissasi, Samarqandlik matematiklardan biri sifatida tilga olinadigan Abu
Nasr as-Samarqandiy hisob-kitob usullari, proporsiyalar, nisbatlar va sonlar nazariyasiga oid
ilmiy qarashlarni rivojlantirgan. Uning asarlaridan keyingi davr olimlari foydalanib, arifmetika
va algebra sohasiga yangicha qarashlar kiritdi. Ikkinchidan Madrasalar va ilmiy majlislarda
matematik ta’lim tizimi rivojlandi. Samarqand madrasalarida matematika diniy ta’limning
muhim qismi hisoblangan. Talabalarga geometriya, hisob, hisob-kitob amaliyoti, moliyaviy
matematikaga oid darslar o‘tilgan. Bu esa matematikani amaliy hayotga tatbiq etish
imkoniyatini kengaytirgan. Samarqandlik astronomlarning Sharq ilm-faniga qo‘shgan hissasi,
Abu Tohir as-Samarqandiy va dastlabki astronomik an’analar Abu Tohir as-Samarqandiy
Samarqgand astronomiya maktabining ilk vakillaridan hisoblanadi. U yulduzlar harakati, oy-
fazolar, vaqtni aniqlash usullari ustida tadgiqotlar olib borgan. Sharq manbalarida uning
astronomiya bo‘yicha amaliy kuzatishlar gilgani ta’kidlanadi. Samargand ilmiy muhitida yunon,
hind va fors manbalari keng o‘rganilgan. “Sindhind” kabi hind astronomik risolalarining o‘zbek
olimlari tomonidan tahlil qilinishi ilmi nujumning rivojiga katta hissa qo‘shgan. Astronomiya va
vaqtshunoslik (ilm al-miqat) O‘sha davrda astronomiya amaliy ahamiyatga ega edi ,ibodat
vaqtlarini aniqglash, hijriy taqvimni to‘g‘rilash, giblani aniqlash,yulduzlar xaritasini tuzish
jarayonlari astronomlar zimmasida bo‘lgan. Samarqand astronomlari oz davrida eng to‘g‘ri
taqvim tizimlaridan birini yaratgan. Ular oy va quyosh harakatlari asosida taqvimlar tuzib,
yilning uzunligini 365 kun 6 soat 10 minut deb aniqlagan[9.305]. Samarqand astronomlari bu
masalalarda yirik ilmiy natijalarga erishganlar. Uchunchidan Samarqgand olimlari merosining
keyingi davrlarga ta’siri, Samarqandda IX-XII asrlarda shakllangan ilmiy maktab keyinchalik

Ulug'bek davri astronomiya maktabi uchun muhim poydevor vazifasini bajardi. Ulug'bek
rasadxonasi Samarqandda ming yillik astronomiya an’analarining mantiqiy davomi bo‘ldi.
Shuningdek, Samarqandlik allomalarning ilmiy merosi islom olamining boshqa hududlari, O‘rta
Sharq, Andalusiya, keyinchalik Yevropa ilm-faniga ham sezilarli ta’sir ko‘rsatdi.

Xulosa. XIV-XV asrlarda yuz bergan ijtimoiy va madaniy yuksalish o'z mohiyatiga ko‘ra
IX-XII asrlardagi Uyg‘onish davrining uzviy va mantiqiy davomidir. Bu ikki davr o‘rtasida
mustahkam bog‘liglik mavjud bo'lib, ular orqgali inson tafakkuri, ilm-fan va madaniyat izchil
ravishda rivojlanib borganini kuzatish mumkin. Aynan shu tarixiy bosqichlarda shakllangan
ilmiy va madaniy meros jamiyat taraqqgiyotining muhim nazariy asosiga aylangan.
Insoniyatning birlikka intilishi, uyg‘unlik va hamjihatlik g'oyalari esa taraqqiyot va
yuksalishning muhim omili sifatida namoyon bo‘lgan.

IX-XII asrlarda Samargand Sharq ilm-fanining eng yirik markazlaridan biri sifatida
tanildi. Bu yerda yetishib chiqqan olimlar astronomiya, matematika, geodeziya, vaqtshunoslik
kabi sohalarda beqiyos natijalarga erishdilar. Ularning ilmiy izlanishlari yulduzlar harakatini
aniqlash, taqvim tizimlarini takomillashtirish, murakkab matematik hisob-kitoblarni ishlab
chiqish bilan bog'liqg bo‘lib, nafaqat o'z davri, balki keyingi asrlar ilm-fan rivojiga ham katta ta’sir
ko‘rsatdi. Samarqand ilmiy maktabi o‘zining chuqur ilmiy an’analari, aniq hisob-kitoblarga
asoslangan yondashuvi va amaliy ahamiyati bilan ajralib turdi. Bu maktab keyinchalik boshqa
hududlarda ilmiy markazlarning shakllanishiga ham zamin yaratdi.

Ajdodlarimiz tomonidan yaratilgan ushbu ilmiy va madaniy yutuqlar nafaqat bilim, balki
yuksak ma’naviy jasorat namunasi hamdir. Chunki ular murakkab tarixiy sharoitlarda yashab,
ilm-fan rivoji yo‘lida fidokorona mehnat qilganlar. O‘zbekiston xalqi gadimdan ko‘p sinovlarni
boshdan kechirgan bo‘lsa-da, doimo tinchlik, barqarorlik va farovonlikka intilib kelgan. Shu
bilan birga, u o‘zining boy madaniyati va ilmiy salohiyati orqali jahon sivilizatsiyasi rivojiga
munosib hissa qo‘shgan.

Bugungi kunda ham xalqimiz ajdodlardan meros bo‘lib qolgan ezgulik, bag‘rikenglik va
bunyodkorlik an’analarini davom ettirmoqda. Bu merosni asrab-avaylash va uni zamonaviy
taraqqiyot bilan uyg‘unlashtirish muhim vazifalardan biridir. Chunki tarixiy tajriba va ilmiy
meros bugungi kun taraqqiyoti uchun mustahkam poydevor bo‘lib xizmat qiladi.

Aynigsa, bu borada fidoyi olimlar va tadqiqotchilarning roli beqiyosdir. Ular o‘tmish
allomalari qoldirgan ilmiy asarlarni o‘rganib, tahlil qilib, zamonaviy ilm-fan nuqtayi nazaridan
gayta talgin etmoqdalar. Natijada, ko‘plab noyob bilimlar qayta tiklanib, keng jamoatchilikka
yetkazilmoqda. Bu esa ilmiy merosning uzluksiz davom etishini ta’'minlaydi.

Shu nuqtayi nazardan, tarixiy va madaniy merosni asrash, uni boyitish va kelajak
avlodga yetkazish har bir jamiyatning muhim vazifasidir. Intellektual salohiyatni rivojlantirish,
ilm-fanga qiziqishni oshirish, yoshlarni milliy va umuminsoniy qadriyatlar ruhida tarbiyalash
esa barqaror taraqqiyotning asosiy omillaridan biridir. Zero, moddiy va ma’naviy yuksalish
aynan ana shunday mustahkam poydevorga tayanadi.

